
Bahagi Big. 1 Surat Al-Fatihah

Sa ngalan ni Allah, ang Napakamaawain, ang Maawain.

Ang papuri ay ukol kay Allah, ang Panginoon ng mga nilalang,

ang Napakamaawain, ang Maawain,

Ang May-ari ng Araw ng Paggantimpala.

Sa Iyo [lamang] kami sumasamba at sa Iyo [lamang] kami nagpapatulong.

Patnubayan Mo kami sa landasing tuwid:

ang landasin ng mga biniyayaan Mo, hindi ng mga kinagalitan, at hindi ng

mga naliligaw.




bsé

e
.ﬂ
-

)

*:l'j ..-'""

S




Bahagi Big. 1 Surat Al-Bagarah

Sa ngalan ni Allah, ang Napakamaawain, ang Maawain

Alif. Lam. Mim.

Ang Aklat na ito ay walang alinlangan dito, isang patnubay ukol sa mga

tagapangilag magkasala,’

na mga sumasampalataya sa Nakalingid, nagpapanatili sa pagdarasal, at mula

sa itinustos Namin sa kanila ay gumugugol,

na mga sumasampalataya sa pinababa sa iyo at sa pinababa bago mo pa, at sa

Kabilang-buhay sila ay nakatitiyak.

Ang mga iyon ay nasa patnubay mula sa Panginoon nila at ang mga iyon ay

ang mga magtatagumpay.

1 Ang Aklat na ito, walang alinlangan dito, ay isang patnubay ukol sa mga tagapangilag

magkasala,

Bahagi Big. 1 Surat Al-Bagarah

Tunay na ang mga tumangging sumampalataya — magkapantay sa kanila
nagbabala ka man sa kanila o hindi ka nagbabala sa kanila — ay hindi

sumasampalataya.

Magpapasak si Allah sa mga puso nila at sa pandinig nila. Sa mga paningin

nila ay may pambalot. Ukol sa kanila ay isang pagdurusang sukdulan.

Mayroon sa mga tao na nagsasabi: “Sumampalataya kami kay Allah at sa

Huling Araw,” samantalang hindi sila mga mananampalataya.

Nagtatangka silang mandaya kay Allah at sa mga sumampalataya
samantalang hindi sila nandaraya maliban sa mga sarili nila habang hindi

nila nararamdaman.

Sa mga puso nila ay may karamdaman, at nagdagdag pa sa kanila si Allah ng
karamdaman. Ukol sa kanila ay isang pagdurusang masakit dahil sila dati ay

nagsisinungaling.

Kapag sinabi sa kanila: “Huwag kayong manggulo sa lupa,” nagsasabi sila:
“Kami ay mga tagapagsaayos lamang.”

Pansinin, tunay na sila ay ang mga tagagulo subalit hindi sila nakararamdam.

Kapag sinabi sa kanila: “Sumampalataya kayo kung paanong sumampalataya
ang mga tao” ay nagsasabi sila: “Sasampalataya ba kami kung paanong
sumampalataya ang mga hunghang?” Pansinin, tunay na sila ay ang mga

hunghang subalit hindi nila nalalaman.

Kapag nakipagkita sila sa mga sumampalataya ay nagsasabi sila:

“Sumampalataya kami,” ngunit kapag nakipagsarilinan sila sa mga demonyo

nila ay nagsasabi sila: “Tunay na kami ay kasama sa inyo; kami ay mga

nangungutya lamang.”

Si Allah ay nangungutya sa kanila at nagpapalawig sa kanila sa pagmamalabis
nila habang nag-aapuhap sila.

Ang mga iyon ay ang mga bumili sa kaligawan kapalit ng patnubay kaya hindi

tumubo ang kalakalan nila. Hindi sila noon mga napatnubayan.







Bahagi Big. 30 Surat Al-Ikhlas Surat Al-Falaqg Surat An-Naas

Sabihin mo: “Siyang si Allah ay iisa.
Si Allah ay ang Dulugan [sa pangangailangan].
Hindi Siya nagkaanak at hindi Siya ipinanganak.

At walang sa Kanya na naging kapantay na isa man.”

Sa ngalan ni Allah, ang Napakamaawain, ang Maawain

Sabihin mo: “Nagpapakupkop ako sa Panginoon ng bukang-liwayway
laban sa kasamaan ng anumang nilikha Niya
at laban sa kasamaan ng pusikit kapag lumaganap ito,

at laban sa kasamaan ng mga babaing [manggagaway na] palaihip sa mga
buhol,

at laban sa kasamaan ng isang naiinggit kapag naiinggit ito.”

Sa ngalan ni Allah, ang Napakamaawain, ang Maawain

Sabihin mo: “Nagpapakupkop ako sa Panginoon ng mga tao,
na Hari ng mga tao,

na Diyos ng mga tao,

laban sa kasamaan ng palabulong na palaurong,

na bumubulong sa mga dibdib ng mga tao,

kabilang sa mga jinn at mga tao.”

